Տ Ե Ղ Ե Կ Ա Ն Ք
​​​«Որպես նվիրատվություն անշարժ գույք ընդունելու և անշարժ գույք ամրացնլու մասին» Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Տարածքսային կառավարման և ենթակառուցվածքների նախարարություն
	13.02.2026թ.

	
	N ԴԽ//45082-2025

	Դիտողություններ և առաջարկություններ չունենք:
	Ընդունվել է



	2. Ֆինանսների նախարարություն


	23.02.2026թ.

	
	N 01/34/3498-2026

	Դիտողություններ և առաջարկություններ չունենք:
	Ընդունվել է



	3. Կադաստրի կոմիտե
	03.03.2026թ.

	
	N ՍԹ/3950-2026

	Հիմք ընդունելով ՀՀ վարչապետի աշխատակազմի ղեկավար Արայիկ Հարությունյանի 2026 թվականի փետրվարի 26-ի N 02/16.3/6011-2026 գրությունը՝ «Որպես նվիրատվություն անշարժ գույք ընդունելու և անշարժ գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծի 1-ին կետում նշված 06-099-0229-0055, 06-099-0229-0106, 
06-099-0229-0136 և 06-099-0229-0138 կադաստրային ծածկագրերով հողամասերում, ըստ օրթոֆոտոհատակագծի, առկա են կարգավիճակը չպարզված շինություններ, ուստի առաջարկում ենք հետագայում ձեռնարկել համապատասխան միջոցներ նշված շինությունների կարգավիճակը հստակեցնելու ուղղությամբ:

Տեղեկացնում ենք, որ Նախագծի 2-րդ կետում նշված 06-099-0577-0002 կադաստրային ծածկագրով հողամասի նկատմամբ գրանցված է Հայաստանի Հանրապետության սեփականության իրավունքը, սակայն ՀՀ կառավարության 2005 թվականի հունիսի 16-ի «Հայաստանի Հանրապետության Լոռու մարզի Սարատովկայի գյուղական համայնքի վարչական սահմանների նկարագիրը հաստատելու և Սարատովկայի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» 
N 1012-Ն որոշման 3-րդ հավելվածի հատակագծի էլեկտրոնային տարբերակի համաձայն` այն հանդիսանում է համայնքային սեփականության գյուղատնտեսական նպատակային նշանակության այլ հողատեսքի հողամաս: 
Միաժամանակ առաջարկում ենք Նախագծի 3-րդ կետի 2-րդ ենթակետը խմբագրել՝ հիմք ընդունելով ՀՀ կառավարությանն առընթեր անշարժ գույքի կադաստրի պետական կոմիտեի նախագահի 2008 թվականի սեպտեմբերի 25-ի 
N 294-Ն հրամանի 2-րդ կետը, որի համաձայն՝ որևէ պետական կառավարչական հիմնարկին ամրացված և Հայաստանի Հանրապետության անվամբ սեփականության իրավունքի պետական գրանցում ստացած անշարժ գույքը այլ պետական կառավարչական հիմնարկի հանձնելու (ամրացնելու) դեպքում իրավունքի նոր պետական գրանցում չի պահանջվում:
	Ընդունվել է ի գիտություն

Կադաստրի կոմիտեի դիրքորոշումը ներկայացվել է Տաշիր համայքնի ղեկավարին՝ համապատասխան միջոցներ ձեռնարկելու համար: Համայնքապետարանի պարզաբանման համաձայն՝ 06-099-0229-0055, 06-099-0229-0106, 06-099-0229-0136 և 06-099-0229-0138 կադաստրային ծածկագրերով հողամասերում շինություններ առկա չեն:

Տես Կադաստրի կոմիտեի 10.03.2026թ. N ՍԹ/4412-2026 ի լրումն գրությունը:
Ընդունվել է
3-րդ կետի 2-րդ ենթակետը խմբագրվել է:



	4. Կադաստրի կոմիտե
	10.03.2026թ.

	
	N ՍԹ/4412-2026

	Ի լրումն մեր 2026 թվականի մարտի 2-ի N ՍԹ/3950-2026 գրության հայտնում ենք, որ ՀՀ վարչապետի աշխատակազմի ղեկավար Արայիկ Հարությունյանի 2026 թվականի փետրվարի 26-ի N 02/16.3/6011-2026 գրությամբ՝ «Որպես նվիրատվություն անշարժ գույք ընդունելու և անշարժ գույք ամրացնելու մասին» ՀՀ կառավարության որոշման նախագծի 2-րդ կետում ներառված 06-099-0577-0002 կադաստրային ծածկագրով հողամասի վերաբերյալ նշված անհամապատասխանությունը հնարավոր է ուղղել ՀՀ կառավարության 2021 թվականի ապրիլի 29-ին «Կադաստրային քարտեզում հայտնաբերված սխալների ուղղման կարգը սահմանելու մասին» N 698-Ն որոշման Հավելվածի 2-ի 39-րդ կետի 2-րդ ենթակետի դրույթների համապատասխան՝ համաձայն որի Հայաստանի Հանրապետության կառավարության 2002 թվականի փետրվարի 2-ի N 93 որոշմամբ հաստատված կարգի 6-րդ կետով սահմանված հողամասերի ցանկում ընդգրկված հողամասը համայնքին սեփականության իրավունքով անհատույց փոխանցված լինելու դեպքում այն որպես պետական սեփականություն գրանցելու կամ հաշվառելու համար իրավունքի ձեռքբերումը հաստատող փաստաթուղթ է համայնքի ավագանու որոշումը նշված հողամասը համայնքի սեփականություն չհանդիսանալու և համայնքային սեփականության գույքի ցանկից հանելու վերաբերյալ:
	Ընդունվել է մասամբ
Նշված ծածկագրով հողամասի նկատմամբ ՀՀ սեփականության իրավունքը գրանցված է  Կադաստրի կողմից տրված՝ անշարժ գույքի նկատմամբ սեփականության իրավունքի պետական գրանցման N 30122024-06-0035 վկայականի համաձայն: Չնայած դրան, Կադաստրի կոմիտեի դիրքորոշումները ներկայացվել են Տաշիր համայքնի ղեկավարին՝ համապատասխան միջոցներ ձեռնարկելու համար: Համայնքապետարանի պարզաբանման համաձայն՝ 06-099-0577-0002 կադաստրային ծածկագրով հողամասի անհամապատասխանության վերաբերյալ կատարվում է ոաումնասիրություն՝ սխալի ուղղման հնարավորության վերաբերյալ: Քանի որ սխալի հնարավոր շտկման դեպքում կփոխվի միայն անշարժ գույքի նկատմամբ իրավունքների պետական գրացման վկայականի համարը,  նախագծում նշվել է միայն հողամասի մակերեսը, արժեքը և կադաստրային ծածկագիրը՝ հետագա անճշտություններից խուսափելու համար: 

	5. Լոռու մարզպետի աշխատակազմ


	26.02.2026թ.

	
	N 01/111.6/01731-2026

	Դիտողություններ և առաջարկություններ չունենք:
	Ընդունվել է



	6. Լոռու մարզի Տաշիրի համայնքապետարան


	20.03.2026թ.

	
	N 894-26

	Ի պատասխան Ձեր 16.03.2026թվականի թիվ N ՊՆ/510-ԳՔ/3339-2026 գրության' հայտնում ենք, որ Կադաստրի կոմիտեի թիվ ՍԹ/3950-2026 գրությամբ նշված' 06-099-0229-0055, 06-099-0229-0106, 06-099-0229-0136 և 06-099-0229-0138 կադաստրային ծածկագրերով հողամասերում շինություններ առկա չեն:

Հայտնում ենք նաև, որ 06-099-0577-0002 կադաստրային ծածկագրով հողամասի անհամապատասխանության վերաբերյալ կատարվում է ոաումնասիրություն՝ սխալի ուղղման հնարավորության վերաբերյալ:
	Ընդունվել է ի գիտություն



